
RHAN 2
Darpariaethau ynghylch Gweithfeydd

Pwerau atodol

Darpariaeth rhag perygl i fordwyo

17.—(1) Os bydd gwaith llanwol neu unrhyw ran ohono heb gynnwys amlygu ceblau yn cael
ei ddifrodi neu ei ddinistrio neu os bydd yn dirywio, rhaid i’r ymgymerwr, cyn gynted ag y bo’n
rhesymol ymarferol a heb fod yn hwyrach na 24 awr ar 61 i’r ymgymerwr ddod yn ymwybodol o
unrhyw gyfryw ddifrodi, dinistrio neu ddirywio, hysbysu Cyfoeth Naturiol Cymru, Trinity House,
Asiantaeth y Mor a Gwylwyr y Glannau, Swyddfa Hydrograffig y Deyrnas Unedig a Gwasanaeth
Gwybodaeth Kingfisher am Bysgod y Mor a gosod y cyfryw fwiau, arddangos y cyfryw oleuadau
a chymryd y cyfryw gamau sy’n atal perygl i fordwyo ag a gyfarwyddir gan Trinity House o bryd
1’w gilydd.

(2) Os bydd ceblau yn cael eu hamlygu ar wely’r moér neu uwchlaw gwely’r mor, rhaid i'r
ymgymerwr o fewn tridiau ar 6l nodi bod ceblau wedi cael eu hamlygu o bosibl, hysbysu morwyr
drwy gyhoeddi hysbysiad i forwyr a thrwy hysbysu Gwasanaeth Gwybodaeth Kingfisher am Bysgod
y Mor am leoliad a graddau’r amlygiad a rhaid rhoi copi o bob hysbysiad i Cyfoeth Naturiol Cymru,
Asiantaeth y Mor a Gwylwyr y Glannau, Trinity House a Swyddfa Hydrograffig y Deyrnas Unedig
o fewn pum diwrnod.



